
Rhyngrwyd yn Fwy Diogel

Dethlir Diwrnod Defnyddio’r Rhyngrwyd yn Fwy Diogel trwy’r byd ym mis 
Chwefror bob blwyddyn i hyrwyddo defnydd diogel a chadarnhaol o dechnoleg 
ddigidol i blant a phobl ifanc ac i ysbrydoli sgwrs genedlaethol am ddefnyddio 
technoleg yn gyfrifol, yn barchus, yn feirniadol, ac yn greadigol. Mae Diwrnod 
Defnyddio’r Rhyngrwyd yn Fwy Diogel 2025 ar 11 Chwefror.

Yn y Deyrnas Unedig, trefnir Diwrnod Defnyddio’r Rhyngrwyd yn Fwy Diogel gan 
Ganolfan Defnyddio’r Rhyngrwyd yn Fwy Diogel y DU (UKSIC), sef partneriaeth 
rhwng tair elusen – Childnet International, yr Internet Watch Foundation 
(IWF) a SWGfL.

Gyda diolch caredig i Lywodraeth Cymru am eu cefnogaeth i ddatblygu’r 
adnoddau hyn yn Gymraeg.
Er mwyn cael mwy o adnoddau a chyngor, ewch i:  
hwb.gov.wales/cadwn-ddiogel-ar-lein

Gyda diolch caredig i Fwrdd Diogelu Gogledd Iwerddon am eu cefnogaeth i 
ddatblygu’r adnoddau hyn yn y Wyddeleg.
Am ragor o adnoddau a chyngor, ewch i: 
onlinesafetyhub.safeguardingni.org (Saesneg yn unig)

Mae’r holl sefyllfaoedd ac enghreifftiau a ddefnyddir yn y deunyddiau hyn wedi cael eu creu ar gyfer dibenion 
addysgiadol ac nid ydynt yn rhai gwirioneddol.

http://hwb.gov.wales/cadwn-ddiogel-ar-lein
http://onlinesafetyhub.safeguardingni.org

1. Rhy dda i fod yn wir?
Rydym ni i gyd wedi cael e-bost gyda dolen amheus, neges testun yn honni 
ei bod gan ein banc, neu hyd yn oed hysbyseb yn dweud ein bod yn enillydd 
lwcus, ond mae sgamiau yn gallu bod ar lawer ffurf a gallant dargedu unrhyw 
un, gan gynnwys pobl ifanc. Ar gyfer Diwrnod Defnyddio’r Rhyngrwyd yn Fwy 
Diogel eleni, rydym am ddechrau sgyrsiau am sut i adnabod bob math o sgam 
ar-lein, ymateb iddynt a rhoi adroddiad amdanynt.

2. Sefydlu lle diogel.
Ystyriwch sut i sefydlu amgylchedd cefnogol i bobl ifanc ddysgu a siarad am 
bynciau a all fod yn sensitif. Am syniadau, ewch i: childnet.com/learning-
environment. (Saesneg yn unig)

3. Byddwch yn barod i ymateb i bryderon am ddiogelu.
Wrth drafod eu bywydau ar-lein, mae’n bosibl y bydd plant a phobl ifanc yn 
codi pryderon am bethau y maent wedi eu profi ar-lein. Gofalwch eich bod yn 
gyfarwydd â gweithdrefnau diogelu eich ysgol neu leoliad, ac am ragor o gyngor, 
ewch i: childnet.com/safeguarding. (Saesneg yn unig)

4. Gwnewch yn siŵr eich bod yn gwybod ble i gael rhagor 
o wybodaeth.
Cofiwch fod digonedd o help a chyngor ar gael os oes arnoch angen mwy o 
wybodaeth am unrhyw beth yn ymwneud â diogelwch ar-lein.
Mae tudalen ‘Need Help?’ Canolfan Defnyddio’r Rhyngrwyd yn Fwy Diogel y 
DU yn cynnwys gwybodaeth bellach am roi adroddiad am bryderon penodol 
i sefydliadau y tu allan i’ch ysgol neu leoliad: saferinternet.org.uk/advice-
centre/need-help. (Saesneg yn unig)
Mae’r ‘Professionals Online Safety Helpline’ yn llinell gymorth am ddim 
sy’n cynnig cyngor a chymorth i bob aelod o weithlu’r plant am faterion 
diogelwch ar-lein: saferinternet.org.uk/professionals-online-safety-helpline. 
(Saesneg yn unig)

5. Cychwynnwch sgyrsiau sy’n parhau drwy’r flwyddyn. 
Mae’r byd ar-lein yn newid drwy’r amser, ond gall siarad gyda phobl ifanc am 
eu profiadau ar-lein eich helpu i ddeall beth sy’n mynd ymlaen. Dechreuwch y 
sgwrs heddiw ond dylech gynnal sgyrsiau yn rheolaidd gydol y flwyddyn.

5 peth y mae angen i chi eu gwybod am gymryd rhan 
yn Niwrnod Defnyddio’r Rhyngrwyd yn Fwy Diogel

4

http://childnet.com/learning-environment
http://childnet.com/learning-environment
http://childnet.com/safeguarding
http://saferinternet.org.uk/advice-centre/need-help
http://saferinternet.org.uk/advice-centre/need-help
http://saferinternet.org.uk/professionals-online-safety-helpline


Gweithgaredd: Pwy ydyn nhw, mewn gwirionedd?

Amcan dysgu:

Bydd arnoch angen:

Canllawiau gweithgaredd:

•	 Rwy’n gallu dynodi dulliau gwahanol y mae troseddwyr yn eu defnyddio ar-
lein a disgrifio sut i roi adroddiad am y rhain pan fyddaf yn eu gweld. 

•	 Copïau wedi eu hargraffu o sefyllfaoedd ‘Pwy ydyn nhw, mewn gwirionedd?’

Cynlluniwyd y gweithgaredd hwn i helpu dysgwyr i ddeall mân wahaniaethau 
gwahanol fathau o sgamiau, i adnabod yr arwyddion y gall rhywun ar-lein fod 
yn ceisio eu sgamio ac i ddynodi strategaethau i gael cymorth os byddan nhw’n 
cael eu targedu gan sgamiau. Gall y gweithgaredd yma hefyd gael ei redeg fel 
tasg carwsel, lle mae pob grŵp yn treulio amser yn edrych ar bob sefyllfa.
1.	 Rhannwch eich dysgwyr yn grwpiau bach. Rhowch un o’r copïau wedi eu 

hargraffu o sefyllfaoedd ‘Pwy ydyn nhw, mewn gwirionedd?’ i bob grŵp.
2.	 Esboniwch fod pob sefyllfa yn archwilio math gwahanol o sgam, a bod y 

sgamiau ar gamau gwahanol o’r broses. 
3.	 Gofynnwch i’r dysgwyr weithio yn eu grwpiau i ateb y cwestiynau ochr yn 

ochr â’r sefyllfaoedd.
4.	 Gofynnwch i bob grŵp roi adborth ar ei sefyllfa a’r hyn y maen nhw wedi 

ei ganfod.
Efallai y byddwch hefyd am ofyn i’r dysgwyr ymchwilio a chael mwy o 
wybodaeth am y math o sgam sy’n digwydd ym mhob sefyllfa. Rhoddir rhagor o 
wybodaeth am bob sefyllfa a’r math o sgam yn y cyfarwyddyd i athrawon.

Amser:
25 munud

Gweithgaredd: Pwy ydyn nhw, mewn gwirionedd?

Gall fod yn ddefnyddiol rhoi arweiniad i’r dysgwyr am ddod o hyd i ffynonellau 
priodol a dibynadwy. Mae rhai o’r ffynonellau all fod o help yn cynnwys: 
1.	 Action Fraud 
2.	 Canolfan Cyngor ar Bopeth 
3.	 Stop! Think Fraud (Ymgyrch y Swyddfa Gartref)
4.	 Canolfan Rhyngrwyd Mwy Diogel y DU
5.	 Cymorth i Ddioddefwyr 

Ystyriaethau ar gyfer ymchwil: 

Syniadau i’w cynnal

Am fwy o gymorth, gall myfyrwyr ddefnyddio’r rhestr ‘arwyddion o sgam’ 
isod i helpu i arwain eu chwiliad am arwyddion sy’n rhybuddio ym mhob 
sefyllfa. 
•	 Cysylltwyd â’r dioddefwr yn annisgwyl 
•	 Rhoddir pwysau ar y dioddefwr i wneud penderfyniad yn gyflym 
•	 Mae’r sgamiwr yn honni ei fod yn gwmni neu fanc 
•	 Mae’r sgamiwr yn defnyddio teimladau fel cariad, ofn neu bryder i roi 

pwysau ar y dioddefwr 
•	 Mae ‘argyfwng’ y mae angen arian i’w ddatrys 
•	 Gofynnir am wybodaeth bersonol neu ariannol 
•	 Mae rhywbeth neu rywun yn ymddangos yn rhy dda i fod yn wir 
•	 Mae rhywun yn addo gwneud llawer o arian yn gyflym 
•	 Mae’r sgamiwr yn gofyn i’r dioddefwr ddefnyddio platfform neu 

wefan wahanol
•	 Mae’r swm o arian y gofynnir amdano yn mynd yn fwy o hyd 

Syniadau i’w herio 

Gofynnwch i’r grwpiau ddefnyddio 
eu hymchwil i gynllunio a chyflwyno 
cyflwyniadau ar un o’r sgamiau y 
maen nhw wedi eu harchwilio. Dylai’r 
cyflwyniadau gynnwys:
•	 Y math o sgam y maen nhw’n 

ei thrafod
•	 Arwyddion i chwilio amdanyn nhw
•	 Cyngor y bydden nhw’n ei roi 

i ddioddefwyr neu ddarpar 
ddioddefwyr y math hwn o sgam

Cyfarwyddyd i athrawon

Sefyllfa 1: Stori Menna

Sgam rhamant yw stori Menna. Sgam rhamant yw pan fydd troseddwr yn 
twyllo rhywun i anfon arian ato/ati ar ôl ffurfio perthynas ramantus ffug ag 
ef/hi. Bydd sgamwyr rhamant yn aml yn defnyddio proffiliau a hunaniaeth 
ffug i sgamio pobl ar-lein. 

Sefyllfa 2: Stori Jakob

Sgam ffugio bod yn rhywun arall yw stori Jakob. Sgam personadiad yw 
pan fydd troseddwr yn dylanwadu ar ei ddioddefwr i rannu arian neu 
wybodaeth bersonol trwy honni bod yn rhywun arall. Weithiau, fel yn 
stori Jakob, gall y sgamiwr honni ei fod yn rhan o sefydliad i ennyn 
ymddiriedaeth ei ddioddefwr.

Sefyllfa 3: Stori Ishaq

Sgam buddsoddi yw stori Ishaq. Sgamiau buddsoddi yw pan fydd 
troseddwyr yn twyllo eu dioddefwyr i fuddsoddi arian. Gallan nhw roi 
gwybodaeth ffug i’r dioddefwr am fuddsoddiad gwirioneddol neu greu cyfle 
i fuddsoddi nad yw’n bodoli. 

Sefyllfa 4: Stori Kamil

Mae stori Kamil yn enghraifft o fod yn ful arian. Mul arian yw pan fydd 
troseddwyr yn defnyddio ei gyfrif banc i drosglwyddo arian y maen nhw 
wedi ei gael yn anghyfreithlon. Mae’r rhai sy’n dod yn fulod arian yn derbyn 
arian i’w cyfrifon banc ac yna naill ai yn ei dynnu allan neu ei drosglwyddo, 
gan dderbyn canran fel arfer.

Pwy ydyn nhw, mewn gwirionedd? 
Sefyllfaoedd

Pwy ydyn nhw, mewn gwirionedd? Stori Menna 

Dechreuodd Menna anfon negeseuon at Petyr ar y cyfryngau cymdeithasol 
tua thri mis yn ôl. Roedd ei broffil yn dweud ei fod yn gweithio dramor ac 
yn teithio’n aml. Nid oedd llawer o luniau ohono, ond roedd y rhai a welodd 
hi yn rhai da a’r cyfan yn edrych yn broffesiynol. Roedd y lluniau eraill i gyd 
yn lluniau o dirweddau neu anifeiliaid. 
Roedd Petyr yn garedig a llawn gofal ac yn anfon negeseuon ati o hyd, gan 
ddweud pa mor glyfar, doniol a hardd oedd hi. Roedd yn dweud pethau fel 
‘rydyn ni i fod gyda’n gilydd’, ac yn ei galw yn ‘enaid hoff cytûn’. 
Ar ôl rhai dyddiau, gofynnodd am ei rhif fel eu bod yn gallu dechrau anfon 
negeseuon at ei gilydd ar ap gwahanol. Roedd Menna yn awyddus iawn i 
ddod i adnabod Petyr ac fe wnaeth ei wahodd i roi galwad fideo iddi ambell 
waith. Byddai’n cytuno bob tro, ond yn canslo ar y funud olaf, fel arfer 
oherwydd problemau camera neu broblemau munud olaf yn y gwaith! Ar ôl 
ychydig, dywedodd Petyr wrth Menna ei fod yn ei charu’n fawr ac am ddod i 
ymweld â hi ond nad oedd ganddo arian i brynu tocyn awyren oherwydd ei 
fod yn gwario ei arian i ofalu am ei fam oedd yn wael. Gofynnodd a fyddai 
hi’n gallu rhoi benthyciad iddo i dalu am y tocynnau. Nid oedd Menna’n 
siŵr ei fod yn syniad da, ond teimlai’n drist hefyd na allai gyfarfod y dyn yr 
oedd hi’n ei garu. Gan ddefnyddio cyfran o’i chynilion, anfonodd ychydig 
gannoedd o bunnoedd at Petyr i brynu tocyn. 
Pan ddaeth diwrnod ymweliad Petyr, roedd Menna wedi cyffroi’n lân. Ond, 
ar y funud olaf, anfonodd neges ati yn dweud bod salwch ei fam wedi 
gwaethygu. Dywedodd fod y driniaeth yr oedd arni ei hangen i wella yn 
ddrud. Ar ôl siarad am wythnos arall, gofynnodd i Menna anfon tua deg mil 
o bunnoedd ato i’w helpu i dalu am driniaeth ei fam. 

Cwestiynau: 

•	 Pa fath o sgam ydych chi’n meddwl oedd hwn, a pham? 
•	 Pa arwyddion sydd yna bod Petyr yn ceisio sgamio 

Menna? Amlygwch neu danlinellwch nhw. 
•	 Beth ydych chi’n ei feddwl ddylai Menna ei wneud nesaf? 

Pwy ydyn nhw, mewn gwirionedd? Stori Jakob 

Mae Jakob yn fyfyriwr coleg sydd wedi dechrau ei swydd ran-amser gyntaf 
yn ddiweddar. Pan oedd ar egwyl rhwng dosbarthiadau, cafodd alwad ffôn. 
Roedd yr alwad gan system awtomataidd, nid person go iawn, ac roedd yn 
dweud wrth Jakob ei fod yn ffonio o Cyllid a Thollau EF (CthEF). Nid oedd 
Jakob yn siŵr beth oedd hynny’n ei olygu, ond fe wnaeth chwilio’n gyflym ar 
ei ffôn. CThEF yw’r asiantaeth sy’n gyfrifol am gasglu trethi pobl.
Dywedodd y galwr awtomataidd wrth Jakob fod CThEF yn cychwyn achos 
cyfreithiol yn ei erbyn am beidio â thalu trethi a bod raid iddo bwyso 1 i 
siarad ag un o’u gweithwyr achos. Roedd Jakob yn bryderus, gan nad oedd 
yn gwybod llawer am drethi a ddim yn gwybod faint y byddai’n rhaid iddo 
ei dalu. Ar ôl pwyso 1, trosglwyddwyd galwad Jakob i berson go iawn, a 
ddywedodd mai ef oedd ei weithiwr achos a’i fod wedi peidio talu bron i 
ddwy fil o bunnoedd o’r dreth, ond os byddai’n rhoi ei fanylion banc iddyn 
nhw, y gallen nhw ddatrys y broblem trwy drefnu cynllun talu.  

Cwestiynau: 

•	 Pa fath o sgam ydych chi’n meddwl oedd hwn a pham? 
•	 Pa arwyddion sydd yna bod rhywun yn ceisio sgamio 

Jakob? Amlygwch neu danlinellwch nhw. 
•	 Beth ydych chi’n ei feddwl ddylai Jakob ei wneud nesaf?

Pwy ydyn nhw, mewn gwirionedd? 
Sefyllfaoedd

Who are they, really? Ishaq’s Stori 
Ishaq is a university student looking to make some extra money to supplement his student loans. He 
has spent a lot of time looking at investment and stock opportunities on social media and follows a 
lot of famous businesspeople and influencers who talk about finance. 
One morning, he receives a message from another user on social media named Timothy, whose 
profile says he is an investment portfolio manager. In the message, Timothy says he has noticed 
Ishaq’s interest in investment opportunities and would like to help. After Ishaq replies saying he is 
interested, Timothy explains that if Ishaq buys cryptocurrency and transfers it to Timothy’s company, 
Timothy will invest it in stocks that he knows will earn Ishaq a lot of money quickly. 
Ishaq agrees and Timothy sends him a link to a website. The website looks official but has a strange 
URL that Ishaq doesn’t recognise. Ishaq decides to wait until the evening, to take some time to do a 
bit more research about Timothy, his company, and the form of cryptocurrency they want him to buy. 
Timothy keeps messaging Ishaq throughout the day, asking him when he’s going to send the money. 
Questions: 
•	 What type of scam do you think this is and why? 
•	 What signs are there that someone is trying to scam Jakob? Highlight or underline them. 
•	 What do you think Jakob should do next? 

Pwy ydyn nhw, mewn gwirionedd? Stori Ishaq

Myfyriwr prifysgol yw Ishaq sy’n gobeithio gwneud ychydig o arian 
ychwanegol i ategu at ei fenthyciadau myfyriwr. Mae wedi treulio llawer 
o amser yn edrych ar gyfleoedd buddsoddi a phrynu stoc ar y cyfryngau 
cymdeithasol, ac mae’n dilyn llawer o bobl fusnes enwog a dylanwadwyr 
sy’n trafod arian. 
Un bore, mae’n cael neges gan ddefnyddiwr arall ar y cyfryngau 
cymdeithasol o’r enw Timothy, y mae ei broffil yn dweud ei fod yn rheolwr 
portffolio buddsoddi. Yn y neges, mae Timothy’n dweud ei fod wedi sylwi 
ar ddiddordeb Ishaq mewn cyfleoedd buddsoddi ac y byddai’n hoffi helpu. 
Ar ôl i Ishaq ateb bod ganddo ddiddordeb, mae Timothy’n esbonio, petai 
Ishaq yn prynu cryptoarian a’i drosglwyddo i gwmni Timothy, bydd Timothy 
yn ei fuddsoddi mewn stoc y mae’n gwybod fydd yn ennill llawer o arian i 
Ishaq yn gyflym. 
Mae Ishaq yn cytuno, ac mae Timothy yn anfon dolen ato i wefan. Mae’r 
wefan yn edrych yn swyddogol, ond mae URL rhyfedd iddi nad yw Ishaq 
yn ei adnabod. Mae Ishaq yn penderfynu aros tan yr hwyr, er mwyn cael 
amser i wneud ychydig mwy o ymchwil am Timothy, ei gwmni a’r math 
o gryptoarian yr oedd am iddo ei brynu. Mae Timothy yn dal i anfon 
negeseuon at Ishaq trwy’r dydd, yn gofyn iddo pryd y mae’n mynd i anfon 
yr arian. 

Cwestiynau: 

•	 Pa fath o sgam ydych chi’n meddwl oedd hwn a pham? 
•	 Pa arwyddion sydd yna bod rhywun yn ceisio sgamio 

Jakob? Amlygwch neu danlinellwch nhw. 
•	 Beth ydych chi’n ei feddwl y dylai Jakob ei wneud nesaf? 

Pwy ydyn nhw, mewn gwirionedd? 
Sefyllfaoedd

Pwy ydyn nhw, mewn gwirionedd? Stori Kamil

Mae Kamil yn fyfyriwr mewn ysgol uwchradd sydd wedi dechrau perthynas 
ag Oskar y gwnaeth ei gyfarfod gyntaf ar y cyfryngau cymdeithasol. Mae 
Oskar yn fyfyriwr hŷn sy’n mynd i goleg gerllaw. Mae Oskar yn boblogaidd 
iawn ac mae pawb yn ei hoffi, felly roedd Kamil yn synnu bod gan Oskar 
ddiddordeb ynddo. Ar ôl ychydig wythnosau, mae Oskar yn gofyn i Kamil ei 
helpu gyda phroblem. Mae’n dweud bod arno angen helpu ffrind i’r teulu i 
gael pum can punt gan berthnasau sy’n byw dramor, ond nad yw ei gerdyn 
banc yn gweithio. I ddiolch iddo, mae Oskar yn dweud wrth Kamil y bydd 
y ffrind i’r teulu yn rhoi deg y cant o’r arian iddo. Mae’n gofyn a allan nhw 
drosglwyddo’r arian i Kamil, a all ei dynnu allan mewn peiriant arian a’i roi i 
Oskar. Nid yw Kamil yn siŵr ar y dechrau, achos bod pum can punt yn llawer 
o arian, ond mae’n gwirioneddol hoffi Oskar a gallai’r hanner can punt 
ychwanegol yna brynu dillad neisiach iddo.
Ychydig wythnosau wedyn, mae Oskar yn gofyn am help Kamil eto. Y tro 
hwn, mae ar ffrind y teulu angen llawer mwy o arian i roi blaendal ar fflat 
newydd, ac mae Oskar yn gofyn i Kamil dderbyn a thynnu bron i ddwy fil 
o bunnoedd mewn arian parod. Unwaith eto, mae’n cynnig i Kamil gadw 
deg y cant.  Mae Kamil yn cytuno, ac mae’n gorfod tynnu’r arian allan bob 
yn ychydig yn ystod yr wythnos. Mae’n dechrau mynd yn amheus am y 
taliadau, oherwydd nad yw’n meddwl bod angen i chi dalu blaendal am 
eiddo mewn arian parod, ac nid yw rhannau o stori Oskar yn cyd-fynd 
â’i gilydd.
Ar ôl ychydig ddyddiau, mae Kamil yn mynd i wirio ei gyfrif banc ac yn 
gweld bod rhai o’i daliadau wedi cael eu hatal. Ar ôl ffonio ei fanc, maen 
nhw’n dweud wrtho bod ei gyfrif wedi ei rewi oherwydd gweithgaredd 
anarferol a bod angen ymchwilio i’r cyfrif. 

Pwy ydyn nhw, mewn gwirionedd? 
Sefyllfaoedd

Cwestiynau: 

•	 Pa fath o sgam ydych chi’n meddwl oedd hwn a pham? 
•	 Pa arwyddion sydd yna bod rhywun yn ceisio sgamio 

Kamil? Amlygwch neu danlinellwch nhw. 
•	 Beth ydych chi’n ei feddwl y dylai Kamil ei wneud nesaf? 

Gweithgaredd: Blacmel rhywiol ar-lein (Sextortion)

Amcan dysgu:

Bydd arnoch angen:

Canllawiau gweithgaredd:

•	 Gallaf esbonio beth mae blacmel rhywiol ar-lein (sextortion) yn ei olygu ac 
rwyf yn gwybod beth i’w wneud os caf fy nhargedu yn y ffordd hon.  

•	 Sleidiau 14 i 18 (Blacmel rhywiol ar-lein, sleidiau 2 i 12)
•	 Copïau wedi eu hargraffu o’r daflen waith ‘Syniadau cychwynnol’
•	 Copïau wedi eu hargraffu o’r daflen waith ‘Datblygu syniadau’

Mae’r gweithgaredd hwn yn cyflwyno’r broblem o flacmel rhywiol ar-lein. Gall 
unrhyw un brofi blacmel rhywiol ar-lein, ond wrth dargedu pobl ifanc dan 18 
oed, mae hefyd yn ffurf ar gam-drin rhywiol ar blant ar-lein. Gall rhai ffurfiau o 
flacmel rhywiol ar-lein hefyd gael eu disgrifio fel sgam, lle mae troseddwyr ar-
lein yn gobeithio twyllo eu dioddefwyr i dalu arian.
1.	 Edrychwch trwy’r sleidiau cyn y wers. 
2.	 Siaradwch trwy sleidiau 2 i 4 gyda’r dysgwyr i esbonio beth yw blacmel 

rhywiol ar-lein a sut y gall ddigwydd. Defnyddiwch yr awgrymiadau sefyllfa 
ar sleid 5 i helpu dysgwyr i feddwl sut y gallan nhw ymateb i rywun sy’n 
cysylltu â nhw yn y ffordd hon. 

3.	 Dilynwch hynny â’r cyngor ar sleidiau 6 ac 7. 
4.	 Cyflwynwch ail ran y dasg gan ddefnyddio sleid 8. Bydd y dysgwyr yn 

gweithio gyda’i gilydd i ddylunio gwasanaeth neu adnodd cymorth i gefnogi 
eraill yn ymwneud â blacmel rhywiol ar-lein. 

5.	 Gan ddefnyddio sleid 9, cyflwynwch y cam cynhyrchu syniad o ddylunio 
adnodd. Ar gyfer pob un o’r categorïau ar y daflen waith, gofynnwch i’r 
dysgwyr gynnig pedwar neu bump o syniadau ar gyfer adnoddau y gallai 
rhywun eu creu. 

Am gyngor mwy manwl i’w rannu gyda dysgwyr o’r oedran hwn, ewch i:
childnet.com/help-and-advice/sextortion/ (Saesneg yn unig)

Amser:
45 i 50 munud

Gweithgaredd: Blacmel rhywiol ar-lein (Sextortion)

Gall blacmel rhywiol ar-lein fod yn destun sensitif sydd weithiau yn peri gofid 
wrth addysgu amdano. Er mwyn i’r dysgwyr deimlo’n hyderus yn trafod y 
materion hyn gyda staff a chyfoedion, byddem yn argymell cydweithio gyda’ch 
dysgwyr i greu set o reolau sylfaenol fydd yn gymorth i gynnal trafodaethau 
diogel a pharchus. Gall y rheolau sylfaenol yma gynnwys: 
1.	 Gadael i ddysgwyr ysgrifennu cwestiynau y gallant fod yn teimlo’n 

anghyfforddus yn eu gofyn yn uchel 
2.	 Peidio â defnyddio enwau pobl wirioneddol os byddant yn adrodd 

stori bersonol 
Am ragor o gyngor am sefydlu amgylchedd dysgu cefnogol, ewch i:  
childnet.com/learning-environment. (Saesneg yn unig)
Mae hefyd yn bosibl y bydd gan rai dysgwyr brofiadau uniongyrchol o flacmel 
rhywiol ar-lein. Gwnewch yn siŵr eich bod yn hyderus wrth ymdrin ag unrhyw 
beth a ddatgelir yn sensitif. Am ragor o gyngor, ewch i:  
childnet.com/safeguarding. (Saesneg yn unig)

Cyfarwyddyd i’r Addysgwr:   

I gael mwy o gymorth, defnyddiwch y syniadau 
adnoddau ar sleidiau 11 a 12. Ceisiwch ddatblygu 
un syniad fel grŵp, cyn gadael i barau ddewis un 
o’r syniadau a roddir ar sleid 12 i’w ddatblygu ar eu 
taflen waith.

Syniadau i’w cynnal

Ar ôl i’r dysgwyr orffen datblygu syniad, 
gofynnwch iddyn nhw gynllunio ac 
ysgrifennu dadl gref dros yr adnodd 
y maen nhw wedi ei ddylunio. Fe 
allech chi hyd yn oed ofyn iddyn nhw 
gyflwyno i’r grŵp, neu i’r arweinwyr yn 
eich lleoliad.

Syniadau i’w herio 

Amcan dysgu:

Bydd arnoch angen:

Canllawiau gweithgaredd:

•	 Gallaf esbonio pam mae iaith sy’n beio’r dioddefwr yn ddrwg a dynodi 
dewisiadau eraill sydd o gymorth.

•	 Taflenni gwaith ‘Help neu niwed’ sydd wedi’u hargraffu
•	 Sleidiau 14 i 18 (Help neu niwed?, sleidiau 13 i 15) 

Mae’r gweithgaredd hwn yn canolbwyntio ar agweddau sydd gan bobl tuag at 
ddioddefwyr sgamiau a’r sgamiau eu hunain. Mae’r dasg hefyd yn rhoi cyfle i 
addysgwyr a dysgwyr drafod sut i gefnogi ei gilydd i atal ac ymateb i sgamiau. 
1.	 Defnyddiwch y sleidiau esbonio ‘Help neu niwed?’ i gyflwyno’r cysyniad o 

feio’r dioddefwr a’i niweidiau i ddysgwyr. 
2.	 Cyflwynwch y graff ar y daflen waith ‘Help neu niwed?’ ac esbonio y bydd 

myfyrwyr yn dadansoddi gwahanol ymatebion i rywun sy’n cael ei sgamio. 
Gall yr ymateb fod gan y dioddefwr ei hun, neu rywbeth y gall rhywun arall ei 
ddweud wrthyn nhw.  

3.	 Rhowch gyfarwyddiadau i’r dysgwyr ddarllen drwy’r datganiadau ar y 
daflen waith. 

4.	 Gofynnwch i’r dysgwyr weithio fel dosbarth neu mewn grwpiau bach i drafod 
goblygiadau pob datganiad a’i roi ar y raddfa ‘help’ neu ‘niweidiol’ ar eu 
taflen waith.

5.	 Gofynnwch i’r dysgwyr esbonio pam maen nhw wedi rhoi pob datganiad yn y 
safle a ddewiswyd. 

Amser:
25 munud

Gweithgaredd: Help neu niwed?

Syniadau i’w cynnal

Dewiswch ddatganiadau unigol i ganolbwyntio arnyn nhw 
fel dosbarth a defnyddio’r awgrymiadau trafod isod i helpu i 
arwain y dysgwyr wrth iddyn nhw lunio penderfyniad.
Awgrymiadau trafod wedi eu sgaffaldu: 
1.	 Sut y gallai’r datganiad hwn wneud i ddioddefwr 

sgam deimlo? 
2.	 Pwy mae’r datganiad hwn yn ei feio am fod y sgam wedi 

gweithio? 
3.	 A yw’r datganiad hwn yn rhoi cyngor am yr hyn i’w 

wneud nesaf? 

Gofynnwch i’r dysgwyr greu eu 
datganiadau ymateb eu hunain i rywun 
sy’n cael ei sgamio a’u rhannu gyda’r 
grŵp i’w gosod ar y raddfa. Gallech 
roi enghreifftiau o’r gwahanol fathau 
o sgamiau (naidlenni, sgamiau gwe-
rwydo, sgamiau rhamant) a gofyn i’r 
dysgwyr ddychmygu eu bod yn siarad 
â rhywun sydd wedi dioddef y sgam 
yma. Beth fyddai’n beth defnyddiol i’w 
ddweud? Beth fyddai’n beth niweidiol 
i’w ddweud? 

Syniadau i’w herio 

Defnyddiol 

Niweidiol

Help neu niwed? Taflen waith

1.	 Fe gafodd ei dwyllo gan sgam 
2.	 Roedd hynny’n beth gwirioneddol wirion i 

mi ei wneud 
3.	 Allai ddim credu dy fod wedi cael dy 

dwyllo gan hwnna
4.	 Gall sgamwyr fod yn wirioneddol glyfar 
5.	 Fe wnaethon nhw ddwyn pum can punt 
6.	 Rwy’n siŵr bod digon y gallech ei wneud i 

ddatrys hyn
7.	 Fe allech roi adroddiad i geisio cael eich 

arian yn ôl 
8.	 Fyddwn i byth mor hygoelus â hynny 
9.	 Fe wnaeth roi ei wybodaeth bersonol 
10.	Nid oes dim byd y gallaf ei wneud ynglŷn 

â hynny nawr 
11.	 Pam fyddai unrhyw un yn gwneud hynny? 
12.	Beth am edrych ar-lein am gyngor?

Datganiadau Help neu niwed?: 

Bydd arnoch angen:

Canllawiau gweithgaredd:
•	 Cwis diogelu eich hun ac eraill rhag sgamiau ar-lein 

Defnyddiwch y cwis yma i helpu dysgwyr i ddynodi pa gamau i’w cymryd pan 
fyddan nhw’n gweld sgam ar-lein, yn ogystal ag ystyried y ffurfiau gwahanol y 
gall sgamiau ymddangos ynddyn nhw.
Gellir dod o hyd i’r cwis ar-lein yn: saferinternet.org.uk/sid-quiz (saesneg yn 
unig) neu gallwch ddefnyddio’r cwestiynau o’r ddogfen word ar wahân gyda’r 
pecyn hwn i’w haddasu i ba bynnag fformat sy’n gweddu i’ch lleoliad.

Amser:
20 munud

Cwis: Diogelu eich hun ac eraill 
rhag sgamiau ar-lein

